
AÚJSATIN JINTÍAMU
Chichárkuta aújsatin, tuke pénkeraiti warámujai enentaímsar 
áitkiasan papí anéshim aújsatin, nekás enentaímsatniun ikiakawai.  
Nuní nájankur, uchi aújsatin pachínmaka pujústintrinkia shíir 
átiniaiti, nuyá inisntrúsmajai tuke najánatniuiti. Tura nekápmansar, 
chichámu chichamsha yápajsarik, nakusha tii warasar nájanma, 
nuyá takat nájanmash nankámasu étsermash tii kuntúktutin 
átiniaiti.

Chichasar aújsatniuka tuke jintiámuri apújtusmaiti:

1.	 Chikíchik anintrusma apújsatniuti, papí nukén.
Anintrusma saménmajainkia aújsatniun yama juárnaiti
Anintrusma kapákujainkia, patatma aújeamuiti
Anintrusma kinkiájainkia, menaint aújeamuiti

Menaint aújeamu najámam, ame wakéramu anintrusta.     
Awainkí anintrúsam, tura chíkich inintrúsmash najánamniaiti.

2.	 Nankámasu Étsermajai, takat yaitia najánatniuiti.
Uchi ankán susartá aújsamun nekáwar anintrusmamaikiarat. 
Nákasaran tura ikiakárarta, najam útsutsuk 

3.	 ¡Maímtek warásar aújsatin najánatniuiti!

Sesa nii jeenia tii káshik jínkiyi.

—¡Ayawa¡, kukuj arakma menkaturayi! —Tii kúntuts nuni 
tawai —, yaunka menaint kukuj puju amai nuya jímiar 
kapákujai, tura yamaikia penké ujúmchik awai.

Anísntrusma jintia:

1.	¿Warí kukujia ímtintri imia wakéram?
2.	 Iimsakia, yau Sesa menainT(3) kukuj pujun nuya jímiar (2) 

kapakun tákakuyi. ¿ Mashi irúram urutmá kukujnia Sesa 
tákakuit?

3.	Atashí ukúnmarin menaint(3)  shiámpach nétarui. Nuyá 
chikíchik júkmak yurúmak juakai, ¿UrutmÁ shiamchia 
atashnium ukúnam nétara?

Eemka nekatin utsumma: Sisa-ka, chai Ekuatura nunkén, mura pujuwiti, Ni iiniashi 
iimtintrinkia mukusa nuya kusujaitinti, aitkiasan puju tentatkamuititi jinium. Sisa-ka 
kichuchichamjainki KUKUJ tamaiti.

Sesa, Rukasan kukuj menkarán ujakai, tuma métek 
yamáram kukujín aratán juárkiarai, nútiksan kashí 
tsawáram iyam, kukuj menkárayi. 

Sesa pénker iyaj tukamá kukuj esáimiun waínkiayi nuí 
chichak tawai: —¡Yajasma kukujín yurúteawai p!

Anísntrusma jintia:

1.	Yumi jutaniun iyam Sesa 4 kukujín arayi. Nuyá 1 kukujín 
pátattsak arayi ¿máshisha urutmá  kukujnia Sesa ará?

2.	¿Wari manchi kukuj aatainiam, kukujín ísminiat?
3.	Uchich kankémkanam 4 kukuj awai nuyá 3 waa awai 

nunká, ¿Urutmá waa taamea 4 kukuj arátniua?

Eenka nekatin utsumma: Lucas-ka janch capuchino nartiniati, pujúwiti Tsuer 
nunkanam nuyá Kampunniúnam nunkánmani Ecuador - num. Nii iniashi iimtintrinkia 
pushuiti. Muukenka tentéyaiti nuyá nijiai ajakín. Lucas tamaka, wincharpatin tusa 
tútainti.

Nuínchik wajámunam, núkap manchímramu ainia au, 
kukuj arataínmani nankámasarai.

Sesa inintrúsarai: —¿atum wainkiármek warimpía winia 
kukujrun yua, kukuj arataínmayana?

Chíkich nui wajasar ujakarai, Nantu, sawa, tseké weká 
wainkiaji.

Anintrusma jintía:

1.	Marit, Sesa - jai nuyá Lucas - jai chichástasa wajasai 
tákakeawai  2 tsakátkatniun chikíchik nanápnum tákakui, 
tura chíkich nanápnum 3 tsakátkatniuna  tákakui. ¿Arutma 
tsakátkatniuna máshisha tákakea?

2.	  Wámpiashuk 4 kukuj arataíniam pujuarmai, tura 3 
nanaki wearai. ¿arutma juákara Sesa. jai nuya Lucas - jai 
chichaíniakua?

3.	¿Warinia kukuj utsumainií tii shíir iijat tsakarartai túsara?

Eenka nekatin utsumma: Nantu- ka sáwaiti kampunniúnam pujú Ecuador - ra nunkén. 
Kuish ajákniuiti tura ujukenka tujuch sútarchiti. Nantu-ka shuar chichámjainkia kashi 
nantu waintiai áwiti.

8



9



Sesa nuyá Lucas, Nantu eáktasa wearai.

Jintiá wésar, ashintsan waínkiarai.

—¿Itiurak nankámaktiaj? —Lucas iníntrawai.

—¡Chaka najánatai kaya irúrar! Sesa tawai— tura 
iruntrar aintiuk kaya uchichin júkarai tura ujuj kaya 
uuntan.

—¡Tsej, entsa yaruakai kayan! —Rukas chara ajawai.

Anísntrusma jintia:

1.	¿Ame warín najánawam entsa nankaíkittsamea?
2.	Sesa - jai nuya Lucas ujuj kayan uuntan irúrarai. Nútiksan 3 

kayán irúraru asach ¿Arutmá kaya uuntan irúruk áa?
3.	Sesa - jai nuya Lucas kaya irúrarai. Entsá yaruakai 6 kayan 

nuya juakai 4 kaya, ¿Arutmá kayana yama juarmanum 
irúrara?

Eenka nekatin utsumma: Kisar-ka entsa shíchik weana áwiti kunarinkia atsawai. 
Juka kampunniúnmash, nunka pakánmash irúnniuiti.

Amikrijiai kayán irúrar chakamáwar entsán nankaíkiarai. 
Nui, Lucas - an tantané tuuntú ajatán juárkiyi tii 
kákaram, —Tsukámajai —tawai.

—¡Muras tii yumín awai! —Sesa tawai.

Amikrijiai irúnar murasa juawar, tuke eemki weármiayi.

Anintrusma jintia:

1.	Awai 4 ántach murasnun ayam nanamena, támasha 6 
átiniaiti. ¿ 6 najanmántikiata tsara ewéjmijiai?

2.	¿Tsukámakmesha warí yuattsa wakéram?
3.	Aráknum 8 muras awai, ¿arutmá murasa taamea Aráknum 

10 muras atí tusaría?

—¡Iimsakia, aí awai jimiará uunt sawa wekákamu 
nuyanka yarush sawach wekakarma! —Rukas juna 
tawai.

Amikrijiai sawa uchich wekakamun patátuki wesar 
Nantu kukuj “margarita” pujun tii shíir yuak puja 
wainkiarai.

—¡Tsej, winia kukujur “margaritasha”! — Sesa tawai

Anisntrusma jintia:

1.	Nase emenkarai sawa uunt wekákamun. Nuikkia 6 
wekákamu awai tura yamaikia 2 juakai, ¿arutma sawa 
wekakámuna nase emenkaka?

2.	Nunká 10 sawa wekakamu awai, 2 uuntnaiti, ¿arutmait 
sawa wekakamu uchichíniusa?

3.	Kukuji iniankás, ¿nuyash sawasha warinia yúwait?

Nantu nekásana nunis tawai: —Wi shuar iirsattsa 
kaunkamai tsawant nankámasma nuí. Mashi tii yurumín 
áiniawai nuí yurumatniun eakun wekajai ame kukuj 
arataíniam.

Nékachma, Sesa waínkiayi menaint sawa yáirchin 
saakchiniam kanú pujuinia tura chíkich menaint numi 
uunt ámanum ukúnmarinian jínkiarai. 

— Máshikia ujuk áiniawai — tawai Sesa

—¡Jui jímiar pujaji! — chará tawai sawach numíchiniam 
uumas pujá.

—Nuinkia, ¡yarúshiti! — tawai Lucas.

Anisntrusma jintia:

1.	¿Arutma kaná yatsumeá tákakeam?
2.	Awai 3 sawa tepena nuyá 2 nukán yurank michá 

nunkánmaya yutainiun. ¿Arutma nuka taamea sawa 
chikíchkimias takusat tusaria?

3.	 Íruneawai sawa uchich, 2 puju nuyá 2 ukusmakma. 
4.	¿ Arutma sawa uchichia írunea máshisha?

Apawach sawa wáitinmani jinkí, tura Lucas - an tseke 
iyuyi:
—patatma nájankurkia nuku sawajai tura wijiai ¡nuinkia 
nawe ajawai!

—¡Tsukámajai! —Yarush sawach chará tuum ajaíniawai.

Sesa iímsayi nuku sawa chankintrín áyatik ujuj maya 
enkéteawai nui enentaimiás juka jeáshtatuapi 
yurumátniunma tawai.

Anisntrusma jintia:

1.	Awai 5 manchi métek sawajai. 2 manchi tsékenkiar 
wearai, ¿arutma manchia júa?

2.	¿Urúkamtai nuku sawa shiripkin ewejnum tákaku jinki?
3.	Nuntu sawa 6 mayán tákakui, támasha 10 átiniaiti. ¿Tsara 

ewéjmijiai 10 ejékata?

Sesa nui tíjiuch wainkiayi, numi yurank micha 
nunkamaya “saurank manzanas” nuyá yurank yutai 
“peras” nuna yuátniun juuktasa weriyí.

Numi saúrankan “manzano” tákakui usumtai yutairin, 
tura umúchiam ewej yutairi nunká iniárarai.

Nuyanka michá nunakánmaya yutai “pera”jinkiain 
umúchiak, tsenkenan wainkiayi.

Juukmajai sawán ayúrawarai, apachichin, sawa 
nukurín, Nantun nuya Lucasan.

Anisntrusma jintia:

1.	Sesa irurai 5 yurank micha núnkanmaya yutain, ¿Arutma 
yurank yútainiait taasa 8 takustinia?

2.	Yurank yutai numirin Sesa umuchkiayi, nuí 7 iniárarai nunká   
nuyá 3 juákarai numirin. ¿Arutma yurank yútaiya numirint 
juármanun ait?

3.	¿Itiúrkatniut tsuat ajana awa wekákumai yurúmeamunma?

Yurumá amikiar nuyá tsuatán juukar, Sesa - jai nuyá 
Lucas yaínkiarai Nantún saménkma eepún aratniun nii 
shuariniun.

Áitkiasan, Nantu niisha kukujín arakai, Kukuj 
arataínmanian Sesa-n yuruamun. Aarak pujús 
enentaimprai kampunniúnmayaka arantúktiniaitji 
támak ii pujutairish tii shíir Ii amikríjiash nuyá Ii shuarijiash  

Anisntrusma jintia:

1.	Nantu arayi 5 kukujin, Lucas arayi 2 nuyá Sésa 3, ¿arutma 
kukujnia máshisha aráwara?

2.	Lucas arayi 2 yankú kukujín, tura áitkiasan 2 yankú kukujín 
aráwarasha ¿arutma yankú kujín máshisha aráwara?

3.	  Sesa jeen tákakui 1 asásar iimtai tenté, 2 asásar iimtai 
métek áintiuk pénkramu nuyá 1 asásar iimtai apátnair 
áintiuk métek, ¿Máshisha arútma asásar iimtai áa?

